
til þingsályktunar um undirbúning fullkominnar klæðaverksmiðju fyrir Iandið.

Flutningsmenn: Þórarinn Jónsson og Pjetur Ottesen.

Alþingi ályktar að skipa 5 manna nefnd til þess að rannsaka og undir 
búa fullkomna klæðaverksmiðju fyrir landið.

G r  e f  n a r g e r ð.

Samkv. þingsályktun frá Alþingi 1921 skipaði landsstjórnin 22. mai 1922 
þriggja manna nefnd til þess að rannsaka og gera tillögur um:

1. Hvar hentugast væri að koma á kembi- og lopavjelum.
2. Hvar hentast væri að reisa klæðaverksmiðjur og hve margar.

Nefndin komst að þeirri niðurstöðu, að kembi- og lopavjelar gætn ekki 
borgað sig sem sjerstök fyrirtæki og mnndi kembing og lopun fyrir heimilisiðn- 
aðinn verða dýrari i þeim heldur en i fullkominni klæðaverksmiðju, sem gæti 
gernotað bæði vjelar og starfskrafta betur alt árið heldur en yrði gert i kembi- 
og lopavjelum einum. Flutningar kostuðu nálega það sama, hvort sent væri til 
næstn hafnar eða lengra.

Nefndin athugaði þær 2 ullarverksmiðjur, sem til eru i landinu, og komst 
að raun um, að þær væru mjög á eftir timanum og i mörgu ábótavant, einkum 
Álafoss-verksmiðjunni, sem mætti heita á fallandi fæti, þótt hún væri rekin af 
dugnaði. Lagði nefndin til, að komið yrði á fót einni álitlegri og fullkominni ull- 
arverksmiðju sunnanlands (í Reykjavík eða nágrenni Rvfkur, t. d. á Álafossi), 
sem ásamt verksmiðjunni á Akureyri gæti:



1. Fullnægt kembingar-, lopa- og spunaþörf beimiiisiðnaðarins, þótt hann vaxi 
að mun (kembt 50—100 þús. kg. á ári).

2. Fullnægt klæðaþörf landsmanna, að svo miklu leyti sem unt er, með islensk- 
um ullarvefnaði (unnið úr ca. 170000 kg. af ull).

3. Framleitt garn, teppi og dúka til útflutnings i litlum mælikvarða, til þess að 
þreifa fyrir sjer um erlendan markað.

Sllk verksmiðja, með ca. 20 vefstólum, mundi kosta 1,5—1,8 milj. kr.
Árleg ullarframleiðsla í Iandinu er ca. 1,1 miljón kg.
Innflutningur erlendrar vefnaðarvöru var um siðustu aldamót kominn 

yfir 1 milj. kr., 1906 yfir 2 milj. kr. og 1919 komst hann hæst npp i 8 milj. kr.
Nefndinni taldist til, að i stað ca. 40 °/« af þessum innflutningi ætti að mega nota
islenskar vefnaðarvörur, ef ullariðnaðinum væri komið í gott lag. 2—3 ára sparn- 
aður i innflutningi mundi þá vega upp á móti öllum stofnkostnaði verksmiðjunnar.

Sjálfsagt er að glæða og auka heimilisiðnaðinn sem mest og best. Það
verður best gert og ódýrast með þvi að sameina vjelafyrirvinnuna til hans full-
kominni ullarverksmiðju. Sú reynsla, sem fengin er hjer á landi, bendir lika ótoi- 
rœtt á þetta sama.

íslenskur ullarverksmiðjuiðnaður á að grundvallast fyrst og fremst á 
klæðaþörf landsmanna, en markmiðið á þó að verða það að geta unnið úr sem 
mestu af isl. ullinni og sent á erlendan markað. Hin fyrirhugaða verksmiðja ætti 
að gera tilraun í þessa átt og reyna að finna út, hvaða vörutegundir úr islenskri 
ull seljast best á erlendum markaði.

Að tilhlutun Haralds Árnasonar kaupmanns og Þorvalds Árnasonar ull- 
ariðnaðarnema i Huddersfield i Englandi kom hingað siðastliðið sumar enskur 
sjerfræðingur, Mr. Brook, framkvæmdarstjóri firmans Major Cliffé, Ltd., í Hudders- 
field, sem fæst við að reisa ullarverksmiðjur. Hann skoðaði hjer staðhætti og 
kynti sjer ullariðnaðarmál vort eftir föngum og hefir siðan gert uppdrætti og 
áætlun að ullarverksmiðju bjer, af líkri stærð og nefndin hafði hugsað sjer. Áætlar 
hann kostnaðinn 40—50 þús. sterlingspund, eða svipað og nefndin hafði áætlað. 
List honum vel á fyrirtækið og álitur, að það gæti orðið arðvænlegt.

Mr. Brook segir, að ganga megi út frá þvi, að fá megi til þessa fyrirtækis 
V* stofnkostnaðar (alt að £  17000) i Englandi, ef islenska rikið tæki V3 °8 7* 
fáist hjá landsmönnum sjáltum.

Á þennan hátt ætti að vera hægt að tengja við fyrirtækið næga reynslu og 
sjerþekkingu þeirrar þjóðar, sem lengst mun komin i þessari iðngrein, og þaðan 
væri sennilega rjettast að fá forstöðumann fyrir fyrirtækið fyrstu árin, þangað til 
t. d. Þorvaldur Árnason gæti tekið við, en hann mun nú best mentur allra ís- 
lendinga í þessari iðnfræðigrein.

Þótt timarnir sjeu nú fjárhagslega örðugir, þá er þó auðsætt, að oss auðn- 
ast ekki að komast úr kreppunni, ef vjer aukum ekki innlenda framleiðslu og 
spörum innflutning eftir fremsta megni. Það er þvi i fylsta samræmi við fjárhags- 
lega viðreisnarviðleitni, að stefnt sje áfram með þetta þýðingarmikla nauðsynja- 
mál. Yrði það hins vegar nú látið niður falla, er hætt við, að enn örðugra væri 
að byrja siðar, og engan veginn vist, að sá fjárhagslegi stuðningur, sem nú má 
vænta frá Englandi, standi síóar til boða.



Hlatafjársöfnan innanlands þyrfti að hefjast sem fyrst. Nefndin hafði 
hugsað sjer, að unt mundi að vekja áhuga bænda til almennrar hluttöku f fyrir- 
tækinu á þann hátt t. d , að þeir Ijetu einhvern hluta, t. d. 10°/o, af andvirði ullar 
sinnar i nokknr ár til hlutakaupa i verksmiðjunni.

Það virðist æskilegt, að komið yrði nú þegar á fót vel skipaðri undir- 
búnings- eða stofnnefnd, sem annaðist hlutafjársöfnun og allan frekari undir- 
búning undir stofnun fyrirtækisins. Málið ætti að verða sem minst flokkpólitiskt 
og nefndin helst þannig skipuð, að þar tækju höndum saman sem flestar stjettir 
og tengdir saman sem mest þeir menn, er hafa áhuga og getu til að hrinda fyrir- 
tækinu áfram og inn á rjetta braut, og skal í þvf tilliti t. d. bent á aðstandendur 
Iðunnarfjelagsins, sem enn þá á talsverðar eignir.

Hugsanlegt væri, að ef í nefndinni ættu sæti 5 menn, skipaði landsstjórnin 
2, verslunarráðið 1, Búnaðarfjelag Islands eða samvinnufjelögin 1 og þessir 4 
veldu sjer sjálfir ö. manninn. Nefndin mundi líklega vinna kauplaust, en fá út- 
lagðan kostnað greiddan fyrst um sinn úr rikissjóði.


